
SÄÄʹMTEEʹǦǦ RIÂŠŠÕÕTTÂMSÅÅBBAR 1/2016 
     

Äiʹǧǧ             mâ 23. peeiʹv täʹlvvmannust 2016 čiâss 10 

Päiʹǩǩ Solju, Sajos, Aanar 

     Â M   

Âʹldd/  

meädda  Kyrö Kari   såbbar ääveei 

 Aikio Jouni  vuäzzlaž 

Avaskari Anu ” 

Feodoroff Veikko ” 

Hetta Jouko  ” 

Holmberg Aslak ” 

Juuso Tuomas Aslak ” 

Jääskö Neeta  ” 

Keskitalo Pigga ” 

Kustula Kirsti ” 

Magga Ulla-Maarit ” 

Magga-Vars Petra ” 

Nuorgam Anne ” 

Paltto Heikki  ” 

Pieski Pentti  ” 

Saijets Janne  ” 

Sanila Tanja  ” 

Sanila-Aikio Tiina  ” 

Sara Magreta  ” 

 Sujala Antti  ”   

Tapiola Nilla  ” 

 

 Valkeapää Nihkolas väärrneʹǩǩ 

 Pekkala Pekka ” 

 Länsman Asko ” 

 

 Ruotsala Pia  vaaldâšmjååʹđteei, 

   påʹrddǩeeʹrjõõnni 

 Varis Kalle  vs lääʹǩǩpiisar  

 Tapiola-Länsman Kaisa nuõripiisar 

 Jomppanen Siiri ǩiõllstaanpiisar 

    

  

  

 

 

 

 

 

juätkkai… 

 Aikio Anne Kirste    tulkk 

 Magga Arla               ”         

 Aikio Heli       ” 

 Morottaja Matti   ” 

 Harju Terhi     ” 

 Feodoroff Anna-Katariina   ” 

SaKä 1 § SÄÄʹM SOOǤǤ LAAUL 
23.2.2016 

Läullap säʹmmlai meersažlaulli neellj ǩiõʹlle nuʹtt, što 1. vueʹss nuõrttsäämas, 2. vueʹss 

aanarsäämas, 3. vueʹss lääddas da 5. vueʹss tâʹvvsäämas 

 

-------------- 

 

SaKä 2 § SÅBBAR ÄÄVUMMUŠ 
23.2.2016 

 

Sääʹmteeʹǧǧ tuejjriâššmõõžž 55 § mieʹldd ođđ sääʹmteeʹǧǧ 

vuõssmõõzz såbbar kåčč õʹhtte eeʹjjes beäʹlest puärrsummus teeʹǧǧ vuäzzlaž, kååʹtt še  

toimmai såbbar saaǥǥjååʹđteeʹjen, sa tegga lij vaʹlljuum ođđ saaǥǥjååʹđteei.  

 

Toimmpââjas 2016 – 2019 vaʹlljuum sääʹmteeʹǧǧ eeʹjjes beäʹlest puärrsummus 

vuäzzlaž Kari Kyrö äävad vaalpââʹj vuõssmõs såbbar. 

 

-------------- 

 

SaKä 3 § SÅBBAR LÄÄǤǤLAŽVUÕTT DA MIEʹRREEMVÄʹLDD 
23.2.2016 

 

Eʹtǩǩõs:  

Riikksuåvtõs lij tuʹmmstõõǥǥines 10.12.2015 vuõiggâdvuõttministeria 

čuäʹjtõõzzâst šiõttääm sääʹmteeʹǧǧ vaal-luʹvddkååʹdd raaveem puåtti 

vuâđald vuäzzlaid da väärrniiʹǩǩid tuejjses 1.1.2016 aʹlǧǧi neelljekksaž 

toimmpââjas (mieʹlddõs 1).  

 

Sääʹmteeʹǧǧ piisarkåʹdd lij vuõlttääm 22.1.2016 såbbar õʹhttekåččai 

raajjâm tuʹmmstõõǥǥ meâldlânji vuäzzlaid da väärrniiʹǩǩid ǩeerjlaž 

iʹlmmtõõzz šåbbrest. Takai sååbbarkåčč-äʹššlistt mieʹlddõõzzineez lij 

vuõlttuum vuäzzlaid da väärrniiʹǩǩid 11.2.2016. 

 

Tuõđšet såbbrest âʹlddåårrjid. 

  

                           Såbbar tuõđžet lääǥǥliʹžžen da mieʹrreemvääʹldliʹžžen. 

  

 Tuʹmmstõk: 

 

 

 

 

 

  



SÁMEDIGGI  ÄʹŠŠLISTT 1/2016  

SÄÄʹMTEʹǦǦ                           

 

Sääʹmteeʹǧǧ sååbbar                   23.2.2016              seidd 4 (30) 

SaKä 4 §  PÅʹRDDǨEEʹRJ TARʹǨSTEEʹJI DA JIÕNILAʹSǨǨEEʹJI VAʹLLJUMMUŠ  
23.2.2016 
  

  Eʹtǩǩõs:  

Vaʹlljeet kuõʹhtt påʹrddǩeeʹrj taʹrǩsteei, kookk toiʹmmje še 

jiõnilaʹšǩǩeeʹjen. 

 

  Tuʹmmstõk: 

 

 

 

-------------- 

 

 

SaKä 5 §  VÄʹLDDTOIMMSAŽ SAAǤǤJÅÅʹĐTEEI VAʹLLJUMMUŠ TOIMMPÂÂJAS 

2016 – 2019 
23.2.2016  

 

 

Sääʹmteʹǧǧlääʹjj 11 § mieʹldd sääʹmteʹǧǧ vaʹlljad kõskkvuõđstes saaǥǥjååʹđteei da 

kuõʹhtt väärrsaaǥǥjååʹđteei. Saaǥǥjååʹđteei toimmai tuejstes väʹlddtoimmsânji. 

 

Sääʹmteeʹǧǧ tuejjriâššmõõžž 3 § mieʹldd saaǥǥjååʹđteei vaʹlljeet vaalpâjjavuârstes. 

 

Halltõõzz eʹtǩǩõs: 

 

Sääʹmteeʹǧǧ sååbbar vaʹlljad kõskkvuõđstes väʹlddtoimmsa saaǥǥjååʹđteei 

toimmpââjas 2016 – 2019. 

 

Tuʹmmstõk: 

SaKä 6 § TAKAI SÅÅBBARAAʹŠŠI ǨIÕTTʼTÕÕLLÂMRIÂŠŠMÕÕŽŽ  

23.2.2016 PRIIMʼMÕŠ  

   

 

Halltõõzz eʹtǩǩõs: 

 

  

  Priimât tän aaʹšši ǩiõttʼtõõllâmriâššmõõžž: 

 

7 § I väärrsaaǥǥjååʹđteei vaʹlljummuš toimmpââjas 2016 - 2019 

 

8 § II väärrsaaǥǥjååʹđteei vaʹlljummuš toimmpââjas 2016 – 2019 

 

9 § Halltõõzz šiõttummuš toimmpââjas 2016 – 2019 

 

10 § Jieʹllemvueʹǩǩ- da vuõiggâdvuõttluʹvddkååʹdd šiõttummuš toimmpââjas 2016 – 

2019 

 

11 § Škooultõs- da mättmateriaal-luʹvddkååʹdd šiõttummuš toimmpââjas 2016 – 2019 

 

12 § Kulttuurluʹvddkååʹd šiõttummuš toimmpââjas 2016 – 2019 

 

13 § Sääʹm ǩiõllsuåvtõõzz šiõttummuš toimmpââjas 2016 – 2019 

 

14 § Sosiaal- da tiõrvâsvuõttluʹvddkååʹdd šiõttummuš toimmpââjas 2016 – 2019 

 

15 § Nuõrisuåvtõõzz šiõttummuš toimmpââjas 2016 – 2017 

 

16 § Tiiltaʹrǩsteei da tän väärrneeʹǩǩ vaʹlljummuš toimmpââjas 2016 – 2019 

 

17 § Vuäzzlai da väärrniiʹǩǩi nõõmummuš saaʹmi parlamentaarlaž suåvtõʹsse 

toimmpââjas 2016 – 2019 

 

18 § Säʹmmlai eʹtǩǩeei da tän väärrniiʹǩǩi vaʹlljummuš ceerkvallaš såbbra pueʹtti 

nelljeeʹjj pââjas 

 

19 § Säʹmmlai škooultõsaaʹšši õhttsažtuejjorgaan šiõttummuš da sääʹmteeʹǧǧ eʹtǩǩeeʹji 

nõõmummuš tõõzz toimmpââjas 2016 – 2019 

 

20 § Säʹmmlai sosiaal- da tiõrvâsvuõttaaʹšši õhttsažtuejjorgaan šiõttummuš da 

sääʹmteeʹǧǧ eʹtǩǩeeʹji nõõmummuš tõõzz toimmpââjas 2016 – 2019 

 

21 § Õhttsažtâʹvvjânnmallaš sääʹm ǩiõl ämmat- da resursskõõskõõzz Sámi 

Giellagáldun (sääʹm ǩiõllkaʹlddi) tâʹvv-, nuõrtt- da aanarsääʹm ǩiõlljuâǥtõõzzi vuäzzlai 

nõõmummuš toimmpââjas 2016 – 2019  

 

 22 § Sääʹmteeʹǧǧ mainstõs riikksuåvtõʹsse eeʹjjest 2015 

SaKä 6 § juätkkai… 

 

 

23 § Vuõlttõs-saǥstõõllmõš Sääʹmteeʹǧǧ vaalpââʹj toimmjem- da täällprograammâst 

2016 - 2019 

 

24 §  Markknâʹsttemjååʹđteei veeʹrj aalǥtummuš 

 

25 § Jeeʹres õuʹdde pueʹtti ääʹšš 

 

26 § Såbbar jõskkmõs 

 

 

 Tuʹmmstõk: 

SaKä 7 §  I VÄÄRRSAAǤǤJÅÅʹĐTEEI VAʹLLJUMMUŠ  TOIMMPÂÂJAS 2016 – 2019 
23.2.2016 

 

Sääʹmteʹǧǧlääʹjj 11 § mieʹldd sääʹmteʹǧǧ vaʹlljad kõskkvuõđstes saaǥǥjååʹđteei da 

kuõʹhtt väärrsaaǥǥjååʹđteei. Saaǥǥjååʹđteei toimmai tuejstes väʹlddtoimmsânji. 

 

Sääʹmteeʹǧǧ tuejjriâššmõõžž 3 § mieʹldd saaǥǥjååʹđteei da kuõʹhtt väärrsaaǥǥjååʹđteei 

vaʹlljeet vaalpâjjavuârstes. 

 

 

Halltõõzz eʹtǩǩõs: 

 

Sääʹmteeʹǧǧ sååbbar vaʹlljad kõskkvuõđstes I väärrsaaǥǥjååʹđteei 

toimmpââjas 2016 – 2019. 

 

Tuʹmmstõk: 

 

 

 

 

 

 

  



SÁMEDIGGI  ÄʹŠŠLISTT 1/2016  

SÄÄʹMTEʹǦǦ                           

 

Sääʹmteeʹǧǧ sååbbar                   23.2.2016              seidd 8 (30) 

 

 

SaKä 8 §  II VÄÄRRSAAǤǤJÅÅʹĐTEEI VAʹLLJUMMUŠ TOIMMPÂÂJAS 2016 - 2019 
23.2.2016 

 

Sääʹmteʹǧǧlääʹjj 11 § mieʹldd sääʹmteʹǧǧ vaʹlljad kõskkvuõđstes saaǥǥjååʹđteei da 

kuõʹhtt väärrsaaǥǥjååʹđteei. Saaǥǥjååʹđteei toimmai tuejstes väʹlddtoimmsânji. 

 

Sääʹmteeʹǧǧ tuejjriâššmõõžž 3 § mieʹldd saaǥǥjååʹđteei da kuõʹhtt väärrsaaǥǥjååʹđteei 

vaʹlljeet vaalpâjjavuârstes. 

 

Halltõõzz eʹtǩǩõs: 

 

Sääʹmteeʹǧǧ sååbbar vaʹlljad kõskkvuõđstes II väärrsaaǥǥjååʹđteei 

toimmpââjas 2016 – 2019. 

 

Tuʹmmstõk: 

SaKä 9 §  HALLTÕÕZZ ŠIÕTTUMMUŠ TOIMMPÂÂJAS 2016 – 2019 
23.2.2016 

 

 Sääʹmteeʹǧǧ tuejjriâššmõõžž 5 § mieʹldd ” Teeʹǧǧ sååbbar nõõmat teeʹǧǧ 

saaǥǥjååʹđteeʹjid še halltõõzzâst vaʹstteei tuejaid da vaʹstteei toimmpââjas.  Teeʹǧǧ 

sååbbar vaʹlljad lââʹssen teeʹǧǧ takai vuäzzlain halltõʹsse nellj jeeʹres vuäzzliʹžžed 

teeʹǧǧ vaalpâjja vuârstes.   

 

   Halltõõzz šâdd eʹttkâʹstted pueʹrmõõzz mieʹldd Lääʹddjânnam säʹmmlai ǩiõlʼlaž da 

vooudlaž joukid.” 

 

Halltõõzz vaʹlljeen šâdd lââʹssen väʹldded lokku, tõn mii neezzni da åummai kõskksaž 

tääʹssäärvast uʹvddum lääʹjjest (609/86) lij šiõttuum neezzni da åummai toimmorgaani 

seʹst eeʹtkâʹsttem pirr. Lääʹjj mieʹldd toimmorgaanin šâʹdde leeʹd nuʹtt neezzan ko 

åumma kuhttu uuʹccmõsân 40 %, ǥõõi ij jeerab määin diõtt nuuʹbbnalla šõõdd. 

 

 

Halltõõzz eʹtǩǩõs: 

 

Sääʹmteeʹǧǧ sååbbar šiõttat halltõõzz toimmpââjas 2016 – 2019 

  nääiʹt: 

1) sääʹmteeʹǧǧ saaǥǥjååʹđteeʹjid nõõmtet halltõõzz saaǥǥjååʹđteeʹjen, 

2) lââʹssen halltõʹsse vaʹlljeet sääʹmteeʹǧǧ takai vuäzzlain nellj jeeʹres 

vuäzzliʹžžed. 

 

 

 Tuʹmmstõk: 

 

 

 

 

 

 

 

  



SÁMEDIGGI  ÄʹŠŠLISTT 1/2016  

SÄÄʹMTEʹǦǦ                           

 

Sääʹmteeʹǧǧ sååbbar                   23.2.2016              seidd 10 (30) 

 

 

SaKä 10 §  JIEʹLLEMVUEʹǨǨ- DA VUÕIGGÂDVUÕTTLUʹVDDKÅÅʹDD  

23.2.2016 ŠIÕTTUMMUŠ TOIMMPÂÂJAS 2016 – 2019 

 

 

Sääʹmteeʹǧǧ tuejjriâššmõõžž 8 § mieʹldd: ”Teeʹǧǧ sååbbar vaʹlljad jieʹllemvueʹǩǩ- da 

vuõiggâdvuõttluʹvddkådda teeʹǧǧ vaalpâjjavuârstes saaǥǥjååʹđteei, 

väärrsaaǥǥjååʹđteei da vitt jeeʹres vuäzzliʹžžed di juʹõǩǩkiʹžže jiiʹjjes-i väärrneeʹǩǩ.  

Saaǥǥjååʹđteei da väärrsaaǥǥjååʹđteei šâʹdde leeʹd teeʹǧǧ takai vuäzzla.   

 

 Luʹvddkååʹdd šâdd pueʹrmõõzz mieʹldd eeʹttkâʹstted Lääʹddjânnam säʹmmlai ǩiõlʼlaž 

da vooudlaž jooukid di šiõǥǥ äʹšštobddmõõžž toimmvuuʹdstes.  

 

Luʹvddkååʹdd vaʹlljeen šâdd lââʹssen väʹldded lokku, tõn mii neezzni da åummai 

kõskksaž tääʹssäärvast uʹvddum lääʹjjest (609/86) lij šiõttuum neezzni da åummai 

toimmorgaani seʹst eeʹtkâʹsttem pirr. Lääʹjj mieʹldd toimmorgaanin šâʹdde leeʹd nuʹtt 

neezzan ko åumma kuhttu uuʹccmõsân 40 %, ǥõõi ij jeerab määin diõtt nuuʹbbnalla 

šõõdd. 

 

Halltõõzz eʹtǩǩõs: 

 

Sääʹmteeʹǧǧ sååbbar šiõttat jieʹllemvueʹǩǩ- da 

vuõiggâdvuõttluʹvddkååʹdd toimmpââjas 2016 – 2019 da vaʹlljad tõõzz  

1) saaǥǥjååʹđteei da väärrsaaǥǥjååʹđteei, 

2) vitt jeeʹres vuäzzliʹžžed da lââʹssen 

3) juõʹǩǩ vuäzzliʹžže jiiʹjjes-i väärrneeʹǩǩ. 

  

Tuʹmmstõk: 

SaKä 11 §  ŠKOOULTÕS- DA MÄTTMATERIAAL-LUʹVDDKÅÅʹDD ŠIÕTTUMMUŠ 

23.2.2016 TOIMMPÂÂJAS 2016 – 2019 

 

 

Sääʹmteeʹǧǧ tuejjriâššmõõžž 10 § mieʹldd ”Teeʹǧǧ sååbbar vaʹlljad škooultõs- da 

mättmateriaal-luʹvddkådda teeʹǧǧ vaalpâjjavuârstes saaǥǥjååʹđteei, 

väärrsaaǥǥjååʹđteei da vitt jeeʹres vuäzzliʹžžed di juʹõǩǩkiʹžže jiiʹjjes-i väärrneeʹǩǩ. 

Saaǥǥjååʹđteei da väärrsaaǥǥjååʹđteei šâʹdde leeʹd teeʹǧǧ takai vuäzzla. 

      

 Luʹvddkååʹdd šâdd pueʹrmõõzz mieʹldd eeʹttkâʹstted Lääʹddjânnam säʹmmlai ǩiõlʼlaž 

da vooudlaž jooukid di šiõǥǥ äʹšštobddmõõžž toimmvuuʹdstes.  

 

Luʹvddkååʹdd vaʹlljeen šâdd lââʹssen väʹldded lokku, tõn mii neezzni da åummai 

kõskksaž tääʹssäärvast uʹvddum lääʹjjest (609/86) lij šiõttuum neezzni da åummai 

toimmorgaani seʹst eeʹtkâʹsttem pirr. Lääʹjj mieʹldd toimmorgaanin šâʹdde leeʹd nuʹtt 

neezzan ko åumma kuhttu uuʹccmõsân 40 %, ǥõõi ij jeerab määin diõtt nuuʹbbnalla 

šõõdd. 

  

 

Halltõõzz eʹtǩǩõs: 

 

Sääʹmteeʹǧǧ sååbbar šiõttat škooultõs- da mättmateriaal-luʹvddkååʹdd 

toimmpââjas 2016 – 2019 da vaʹlljad tõõzz  

1) saaǥǥjååʹđteei da väärrsaaǥǥjååʹđteei, 

2) vitt jeeʹres vuäzzliʹžžed da lââʹssen 

3) juõʹǩǩ vuäzzliʹžže jiiʹjjes-i väärrneeʹǩǩ. 

  

Tuʹmmstõk: 

SaKä 12 §  KULTTUURLUʹVDDKÅÅʹDD ŠIÕTTUMMUŠ TOIMMPÂÂJAS 2016 –  

23.2.2016 2019 

 

 

Sääʹmteeʹǧǧ tuejjriâššmõõžž 12 § mieʹldd: ” Teeʹǧǧ sååbbar vaʹlljad 

kulttuurluʹvddkådda vaalpâjjavuârstes saaǥǥjååʹđteei, väärrsaaǥǥjååʹđteei da vitt 

jeeʹres vuäzzliʹžžed di juʹõǩǩkiʹžže jiiʹjjes-i väärrneeʹǩǩ. Saaǥǥjååʹđteei da 

väärrsaaǥǥjååʹđteei šâʹdde leeʹd teeʹǧǧ takai vuäzzla. 

 

Luʹvddkååʹdd šâdd pueʹrmõõzz mieʹldd eeʹttkâʹstted Lääʹddjânnam säʹmmlai ǩiõlʼlaž 

da vooudlaž jooukid di šiõǥǥ äʹšštobddmõõžž toimmvuuʹdstes.  

 

Luʹvddkååʹdd vaʹlljeen šâdd lââʹssen väʹldded lokku, tõn mii neezzni da åummai 

kõskksaž tääʹssäärvast uʹvddum lääʹjjest (609/86) lij šiõttuum neezzni da åummai 

toimmorgaani seʹst eeʹtkâʹsttem pirr. Lääʹjj mieʹldd toimmorgaanin šâʹdde leeʹd nuʹtt 

neezzan ko åumma kuhttu uuʹccmõsân 40 %, ǥõõi ij jeerab määin diõtt nuuʹbbnalla 

šõõdd. 

 

 

 

Halltõõzz eʹtǩǩõs: 

 

Sääʹmteeʹǧǧ sååbbar šiõttat kulttuurluʹvddkååʹdd toimmpââjas 2016 – 

2019 da vaʹlljad tõõzz  

1) saaǥǥjååʹđteei da väärrsaaǥǥjååʹđteei, 

2) vitt jeeʹres vuäzzliʹžžed da lââʹssen 

3) juõʹǩǩ vuäzzliʹžže jiiʹjjes-i väärrneeʹǩǩ. 

  

Tuʹmmstõk: 

SaKä 13 §  SÄÄʹM ǨIÕLLSUÅVTÕÕZZ ŠIÕTTUMMUŠ TOIMMPÂÂJAS 2016 –  

23.2.2016 2019 

 

 

 Sääʹmteeʹǧǧ tuejjriâššmõõžž 14 § mieʹldd: ” Teeʹǧǧ sååbbar vaʹlljad Sääʹm 

ǩiõllsuåvtõʹsse teeʹǧǧ vaalpâjjavuârstes saaǥǥjååʹđteei, väärrsaaǥǥjååʹđteei da vitt 

jeeʹres vuäzzliʹžžed di juʹõǩǩkiʹžže jiiʹjjes-i väärrneeʹǩǩ.  Saaǥǥjååʹđteei da 

väärrsaaǥǥjååʹđteei šâʹdde leeʹd teeʹǧǧ takai vuäzzla.   

 

Ǩiõllsuåvtõõzzâst šâdd leeʹd uuʹccmõsân õhtt vuäzzlaž juõʹǩǩ Lääʹddjânnam säʹmmlai 

ǩiõlljooukâst.  Lââʹssen ǩiõllsuåvtõõzz šâdd eʹttkâʹstted pueʹrmõõzznalla ǩiõl 

tuʹtǩǩummuž da huõllâm äʹšštobddmõõžž.” 

 

Ǩiõllsuåvtõõzz vaʹlljeen šâdd lââʹssen väʹldded lokku, tõn mii neezzni da åummai 

kõskksaž tääʹssäärvast uʹvddum lääʹjjest (609/86) lij šiõttuum neezzni da åummai 

toimmorgaani seʹst eeʹtkâʹsttem pirr. Lääʹjj mieʹldd toimmorgaanin šâʹdde leeʹd nuʹtt 

neezzan ko åumma kuhttu uuʹccmõsân 40 %, ǥõõi ij jeerab määin diõtt nuuʹbbnalla 

šõõdd. 

  

Halltõõzz eʹtǩǩõs: 

 

Sääʹmteeʹǧǧ sååbbar šiõttat sääʹm ǩiõllsuåvtõõzz toimmpââjas 2016 – 

2019 da vaʹlljad tõõzz  

1) saaǥǥjååʹđteei da väärrsaaǥǥjååʹđteei, 

2) vitt jeeʹres vuäzzliʹžžed da lââʹssen 

3) juõʹǩǩ vuäzzliʹžže jiiʹjjes-i väärrneeʹǩǩ. 

  

Tuʹmmstõk: 

SaKä 14 §  SOSIAAL- DA TIÕRVÂSVUÕTTLUʹVDDKÅÅʹDD ŠIÕTTUMMUŠ  

23.2.2016 TOIMMPÂÂJAS 2016 – 2019 

 

 

Sääʹmteeʹǧǧ tuejjriâššmõõžž 16 § mieʹldd: ”Teeʹǧǧ sååbbar vaʹlljad sosiaal- da 

tiõrvâsvuõttluʹvddkådda teeʹǧǧ vaalpâjjavuârstes saaǥǥjååʹđteei, väärrsaaǥǥjååʹđteei 

da vitt jeeʹres vuäzzliʹžžed di juʹõǩǩkiʹžže jiiʹjjes-i väärrneeʹǩǩ.  Saaǥǥjååʹđteei da 

väärrsaaǥǥjååʹđteei šâʹdde leeʹd teeʹǧǧ takai vuäzzla.  

        

 Luʹvddkååʹdd šâdd pueʹrmõõzz mieʹldd eeʹttkâʹstted Lääʹddjânnam säʹmmlai ǩiõlʼlaž 

da vooudlaž jooukid di šiõǥǥ äʹšštobddmõõžž toimmvuuʹdstes.  

 

 

Luʹvddkååʹdd vaʹlljeen šâdd lââʹssen väʹldded lokku, tõn mii neezzni da åummai 

kõskksaž tääʹssäärvast uʹvddum lääʹjjest (609/86) lij šiõttuum neezzni da åummai 

toimmorgaani seʹst eeʹtkâʹsttem pirr. Lääʹjj mieʹldd toimmorgaanin šâʹdde leeʹd nuʹtt 

neezzan ko åumma kuhttu uuʹccmõsân 40 %, ǥõõi ij jeerab määin diõtt nuuʹbbnalla 

šõõdd. 

 

 

Halltõõzz eʹtǩǩõs: 

 

Sääʹmteeʹǧǧ sååbbar šiõttat sosiaal- da tiõrvâsvuõttluʹvddkååʹdd 

toimmpââjas 2016 – 2019 da vaʹlljad tõõzz  

1) saaǥǥjååʹđteei da väärrsaaǥǥjååʹđteei, 

2) vitt jeeʹres vuäzzliʹžžed da lââʹssen 

3) juõʹǩǩ vuäzzliʹžže jiiʹjjes-i väärrneeʹǩǩ. 

  

Tuʹmmstõk: 

SaKä 15 §  Nuõrisuåvtõõzz šiõttummuš toimmpââjas 2016-2017 

 

 

Sh 5 §  NUÕRISUÅVTÕÕZZ ŠIÕTTUMMUŠ TOIMMPÂJJA 2016-2017 
2.2.2016  

 

Sääʹmteeʹǧǧ tuejjriâššmõõžž 17 a § mieʹldd: ”Teeʹǧǧ sååbbar vaʹlljad nuõrisuåvtõʹsse 

kuõiʹt eeǥǥas vuârast čiččâm vuäzzliʹžžed di juõʹǩǩkiʹžže jiiʹjjes-i vääʹrrneeʹǩǩ. 

Nuõrisuåvtõs vaʹlljad kõskkvuõʹđstes suåvtõʹsse kuõiʹt eeǥǥas vuârstes saaǥǥjååʹđteei 

da vääʹrrsaaǥǥjååʹđteei. Suåvtõõzz vuäzzla šâdd vaʹlljeem poodd leeʹd 18–28 –ekksaž. 

  

Nuõrisuåvtõs vuäitt vaʹlljeed suåvtõʹsse kuõiʹt eeǥǥas vuârstes jäänmõsân vitt põõšši 

äʹšštobbjed. Nuõrisuåvtõõzz äʹšštoobdi šâʹdde vaʹlljeem poodd leeʹd 15–17 -ekksa. 

Nuõrisuåvtõõzzâst vuäitt leeʹd jiiʹjjes toiʹmmjem vääras õhtt leʹbe mäŋggsab 

vueʹlljuâǥǥtõs. Nuõrisuåvtõs šiõttat mieʹrrääiǥas vueʹlljuâǥǥtõõzzid da nõõmat 

juâǥǥtõʹsse vuäzzliʹžžen 15–28 –ekksaid sääʹmnuõrid. Suåvtõõzz di suåvtõõzz 

äʹšštoobdji šâdd eettkâʹstted pueʹrmõõzznalla Lääʹddjânnam säʹmmlai ǩiõllsallaš da 

vooudlaž jooukid.” 

 

Sääʹmteeʹǧǧ Nuõrisuåvtõs lij såbbrestes 1/2016 22.1.2016 (6 §) tuʹmmääm čuäʹjted 

Sääʹmteeʹǧǧ såbbra nuõrisuåvtõʹsse vaʹlljeemnalla åårrai vuäzzlaid da vääʹrrniiʹǩǩid 

(mieʹlddõs 1). Nuõrisuåvtõs lij välddam eʹtǩǩõõzz raajeen lokku:  

 tõn mii neezzni da åummai kõskksaž tääʹssäärvast uʹvddum lääʹjjest (609/86) lij 

šiõttuum neezzni da åummai toimmorgaani seʹst eeʹtkâʹsttem pirr. Lääʹjj mieʹldd 

toimmorgaanin šâʹdde leeʹd nuʹtt neezzan ko åumma kuhttu uuʹccmõsân 40 %, 

ǥõõi ij jeerab määin diõtt nuuʹbbnalla šõõdd. 

 što Lääʹddjânnam sääʹm ǩiõlljoouk, sääʹmvuuʹd da Lääʹddjânnam obbnes šâdd 

pueʹrmõõzz mieʹldd eeʹttkõʹsttum nuõrisuåvtõõzzâst. 

Nuõrisuåvtõõzz eʹtǩǩõʹsse vaaikti še vuäzzlai aktiivlažvuõtt, ââʹǩǩ di haall vaaikted 

sääʹmnuõri aaʹššid. 

 

 

Nuõripiisar eʹtǩǩõs (KTL): 

 

Halltõs čuäʹjat Sääʹmteeʹǧǧ såbbra, što tõt šiõttat nuõrisuåvtõõzz 

toimmpââjas 2016 – 2017 da vaʹlljad tõõzz nuõrisuåvtõõzz eʹtǩǩõõzz 

mieʹldd 

1) čiččâm vuäzzliʹžžed, 

2) juõʹǩǩ vuäzzliʹžže jiiʹjjes-i vääʹrrneeʹǩǩ. 

  

Tuʹmmstõk: 

 
 

Mieʹrǩǩeš, što Kaisa Tapiola-Länsman vuõʹlji šåbbrest mâŋŋa tuʹmmstõõǥǥ raajjmest čiâss 16.16.  

SaKä 15 § juätkkai… 

 

SaKä 15 §  Halltõõzz eʹtǩǩõs: 
23.2.2016 

Sääʹmteeʹǧǧ sååbbar šiõttat nuõri suåvtõõzz toimmpââjas  

2016 – 2017 da vaʹlljad tõõzz nuõri suåvtõõzz eʹtǩǩõõzz meâldlânji 

(mieʹlddõs 1) 

1) čiččâm vuäzzliʹžžed, 

2) juõʹǩǩ vuäzzliʹžže jiiʹjjes-i väärrneeʹǩǩ. 

  

Tuʹmmstõk: 

SaKä 16 §  TIILTAʹRǨSTEEI DA TÄN VÄÄRRNEEʹǨǨ VAʹLLJUMMUŠ   

23.2.2016 TOIMMPÂÂJAS 2016 – 2019 

 

Sääʹmteʹǧǧlääʹjj 18 c § mieʹldd: ”Sääʹmteeʹǧǧest lie kuõʹhtt tiiltaʹrǩsteei da kuhttuin 

väärrneʹǩǩ, koiʹd vaʹlljeet sääʹmteeʹǧǧ toimmpââʹj vaʹstteei iiʹjjid vaaldâšm da tääl 

taʹrǩstem vääras. 

Paragraaf 2 momeeʹnt mieʹldd Sääʹmteʹǧǧ da vuõiggâdvuõttministeria vaʹlljee kuhttu 

õõut tiiltaʹrǩsteei da tän väärrneeʹǩǩ. Aainâs nuuʹbb tiiltaʹrǩsteei da suu väärrneeʹǩǩ šâdd 

leeʹd Kõõskõskauppkäämmar leʹbe kauppkäämmar priimâm tiiltaʹrǩsteei leʹbe 

õõlmâsvaaldâšm da -tääl tiiltaʹrǩstemluʹvvkååʹdd priimâm tiiltaʹrǩsteei. 

Sääʹmteʹǧǧlääʹjj 18 d §:st lij šiõttuum tiiltaʹrǩsteei takai ââʹntemvuõđâst. 

Tiiltaʹrǩsteeʹjest šâdd leeʹd nåkam laʹšǩǩeemtoiʹmme di täälsallaš da vuõiggâdvuõđlaž 

aaʹššid harjjnummuš, kååʹtt lij tarbbân sääʹmteeʹǧǧ tiiltaʹrǩtem håiddma. Väʹnnvälddsaž 

leʹbe konkuursâst leʹbe põõrǥâstoiʹmmjemǩiõlddjest leʹddi oummu jeäʹt vuõittu vaʹlljeed 

tiiltaʹrǩsteeʹjen. 

Sääʹmteʹǧǧlääʹjj 18 e da f paragraaffin lij lââʹssen šiõttuum tiiltaʹrǩsteei 

čõnnsaʹttemvuõđâst da cõglvažvuõđâst. 

 

Sääʹmteeʹǧǧ toimmpââʹjest 2012 – 2015 tiiltaʹrǩsteeʹjen lie toimmjam 

vuõiggâdvuõttministeria vaʹlljeʹmmen JHTT Klaus Krokfors da sääʹmteeʹǧǧ 

vaʹlljeʹmmen KHT Risto J. Hyvönen (väärrneʹǩǩen Tiina Mikkonen-Brännkärr).  

 

Vuõiggâdvuõttministgeria ij leäkku veâʹl nõõmääm tiiltaʹrǩsteeʹjid toimmpââjas 2016 – 

2019. 

 

Halltõõzz eʹtǩǩõs: 

   

Sääʹmteeʹǧǧ sååbbar vaʹlljad tiiltaʹrǩsteei da suʹnne väärrneeʹǩǩ 

toimmpââjas 2016 – 2019 vaaldâšm da tääl taʹrǩstem vääras. 

 

 Tuʹmmstõk: 

SaKä 17 §  VUÄZZLAI DA VÄÄRRNIIʹǨǨI NÕÕMUMMUŠ SÄÄʹM  

23.2.2016 PARLAMENTAARLAŽ SUÅVTÕʹSSE TOIMMPÂÂJAS 2016 – 2019 

 

  

Sääʹm Parlamentaarlaž Suåvtõõzz (täʹst õõudâs SPS) kuõskki suåppmõõžž 5 artikla 

mieʹldd Sääʹm Parlamentaarlaž Suåvtõs nårrjââvv kuõʹhttloõõutâst (21) sääʹm 

parlamentaarneeʹǩǩest, koiʹd Lääʹddjânnam, Taarrjânnam da Ruõccjânnam sääʹmteeʹǧǧ 

lie vaʹlljääm jiiʹjjes vaalin vaʹlljuum eʹtǩǩeeʹjeez jooukâst. 

 

Artikla 6 mieʹldd juõʹǩǩ jânnam sääʹmteeʹǧǧ vaʹlljee Sääʹm parlamentaarlaž suåvtõʹsse 

neellj (4) eeʹjj toimmpââjas vitt (5) eʹtǩǩeei. Vaʹlljummuš âlgg šõddâd vuõssmõs 

tiuddsåbbrest mâŋŋa ođđ sääʹmteʹǧǧvaalin. Lââʹssen sääʹmteeʹǧǧ poliittlaž jååʹđteei šâdd 

kuullâd vuäzzliʹžžen Sääʹm parlamentaarlaž suåvtõõzz tiuddsåbbra. Seämmanalla 

juõʹǩǩ jânnam sääʹmteeʹǧǧ halltõs/suåvtõs vaʹlljad õõut (1) eʹtǩǩeei Sääʹm 

Parlamentaarlaž Suåvtõõzz tiuddsåbbar vuäzzliʹžžen. Juõʹǩǩ jânnam sääʹmteeʹǧǧ 

delegaatiooʹje koʹlle nuʹtt õhttsiʹžže čiččâm (7) parlamentaarneʹǩǩed. 

 

Suåppmõõžžâst ij leäkku peäggtõs väärrniiʹǩǩin. Sääʹmteʹǧǧ lij nõõmääm õõudab 

põõʹjin takai vuäzzlaid še jiiʹjjes-i väärrniiʹǩǩid. 

 

Halltõõzz eʹtǩǩõs: 

   

Sääʹmteeʹǧǧ sååbbar nõõmai vitt vuäzzliʹžžed da siʹjjid jiiʹjjes-i 

väärrniiʹǩǩid Säʹmmlai parlamentaarlaž suåvtõʹsse toimmpââjas 2016 – 

2019. 

  

Tuʹmmstõk: 

SaKä 18 §  SÄʹMMLAI EʹTǨǨEEI DA TÄN VÄÄRRNIIʹǨǨI VAʹLLJUMMUŠ  

23.2.2016 CEERKVALLAŠ SÅBBRA PUEʹTTI NEELLJ EEʹJJ PÂJJA 

  

 

  

Säʹmmlai eʹttkâsttmõõžž evaŋkeelʼlaž-luterlaž ceerkav ceerkvallâš såbbrest kuõskki 

ceerkavlääʹjjšiõttõs šõõddi viõʹǩǩe 1.1.2000. Tõn kuõskki šiõttõõzz lie ceerkavlääʹjjest 

(1164/99), ceerkavriâššmõõžžâst da ceerkav vaalriâššmõõžžâst.  

 

Ceerkavlääʹjj 20 looǥǥ 2 § mieʹldd säʹmmlai eʹtǩǩeeʹjen vueiʹtet vaʹlljeed sieʹbrrkååʹdd 

rakai vuäzzlaž (maallikkojäsen), kååʹtt lij sääʹmteeʹǧǧest uʹvddum lääʹjjest (974/1995) 

jurddum säʹmmlaž, vaalânnsaž sieʹbrrkååʹdd oskkum tooimid da lij låppõõttâm. 

 
Ceerkavlääʹjj 7 looǥǥ 3 § mieʹldd vaalânnsaž sieʹbrrkååʹdd oskkum tooimid lij krtiistlaž 

väiʹmmjurddjest tobddum sieʹbrrkååʹdd konfirmõsttum vuäzzlaž 1) ǩeäʹst lij 8 looǥǥ 3 

§ 1 momeeʹnt mieʹldd jiõnstemvuõiggâdvuõtt seämmast leʹbe kooʹst-ne jeeʹres 

sieʹbrrkååʹddest da 2) ǩii ij leäkku ni ǩeän peâmman. Ceerkavlääʹjj 8 looǥǥ 3 § 1 

momeeʹnt mieʹldd pukin 18 eeʹǩǩed teâuddam ceerkav vuäzzlain lij vaalin õõutnallšem 

jiõnstemvuõiggâdvuõtt. 

 

Ceerkavriâššmõõžž 19 looǥǥ 12 da 18 §:in lij šiõttuum säʹmmlai eʹtǩǩeei sââʹjest 

aarhelkåʹddsååbbar da rovasttkåʹddsååbbar vuäzzliʹžžen. Säʹmmlai eʹtǩǩeei lij Oulu 

aarhelkåʹddsåbbar vuäzzlaž da rovasttkåʹddsåbbar vuäzzlaž tõn rovasttkååʹddest, koozz 

tääujmõõzz säʹmmlai dommvuuʹd sieʹbrrkååʹdd koʹlle. 

 

Ceerkvallâš sååbbar ođđ nelljeeʹjjpââʹjj älgg 1.5.2016 da poott 20.4.2020. 

 

Halltõõzz eʹtǩǩõs: 

   

Sääʹmteeʹǧǧ sååbbar vaʹlljad evaŋkeelʼlaž-luterlaž ceerkav ceerkvallaš 

såbbra sen 1.5.2016 aʹlǧǧi nelljeeʹjj pââjas 

1) säʹmmlai eʹtǩǩeei, da suʹnne 

2) vuõssmõõzz väärrneeʹǩǩ da 

3) nuuʹbb väärrneeʹǩǩ 

 

 Tuʹmmstõk: 

SaKä 19 §  SÄʹMMLAI ŠKOOULTÕSAAʹŠŠI ÕHTTSAŽTUEJJORGAAN  

23.2.2016 ŠIÕTTUMMUŠ DA SÄÄʹMTEEʹǦǦ EʹTǨǨEEʹJI NÕÕMUMMUŠ TÕÕZZ 

TOIMMPÂÂJAS 2016 – 2019 

 

 

Sääʹmteeʹǧǧ tuejjriâššmõõžž 6 looǥǥâst lij mieʹrtõllum õhttsažtuejjorgaan juurd, sââʹjj, 

tuej, šiõttummuš da norrõs. Õhttažtuejjorgaan jurddjen lij õõudeed õhttsažtuej säʹmmlai 

škooultõsaaʹššin da veäʹǩǩted õõudâs õhttsažtuõjju vuässõõtti organisaatioi kõskksaž 

teâđjååʹttem da õhttvuõđââʹnnem. Õhttsažtuejjorgaan toimmai vuäʹpsteei vueʹssen 

čåårast sääʹmteeʹǧǧ linjjorganisaatiost. 

 

 Sääʹmteeʹǧǧ tuejjriâššmõõžž 82 § mieʹldd: ”Teeʹǧǧ sååbbar šiõttat õhttsažtuejjorgaan 

toimmpââʹjes vaʹstteei ääiǥas. 

 

 õhttsažtuejjorgaanâst lij uuʹccmõsân lååi vuäzzliʹžžed. Teeʹǧǧ sååbbar nõmmai 

orgaaʹne kolmm vuäzzliʹžžed, õõut juõʹǩǩkast sääʹm ǩiõlljooukâst. Mättʼtõs- da 

kulttuurministeria, Lappi vuʹvddvaaldâšmveʹrǧǧkåʹdd, säʹmmlai dommvuuʹd kååʹdd 

Enontekiö, Aanar, Suäʹđjel da Uccjokk di jeeʹres sääʹmǩiõl leʹbe sääʹmǩiõllsaž 

mättʼtõõzz jäʹrjteei kååʹdd juõʹǩǩkaž õõut vuäzzla da jiiʹjjes-i väärrneeʹǩǩ.  

 

 Õhttažtuejjorgaan saaǥǥjååʹđteeʹjen da väärrsaaǥǥjååʹđteei toiʹmmje sääʹmteeʹǧǧ 

nõõmeem vuäzzlaid. 

 

 Õhttažtuejjorgaan piisren toimmai sääʹmteeʹǧǧ škooultõspiisar.” 

 

 

Halltõõzz eʹtǩǩõs: 

   

  Sääʹmteeʹǧǧ sååbbar 

1) šiõttat õhttsažtuejjorgaan sääʹmteeʹǧǧ toimmpââjas 2016 – 2019, 

2) nõmmai õhttsažtuejjorgaaʹne kolmm vuäzzliʹžžed, õõut juõʹǩǩ 

ǩiõlljooukâst, 

3) nõmmai õhttsažtuejjorgaaʹne saaǥǥjååʹđteei da väärrsaaǥǥjååʹđteei, 

4) räukk mättʼtõs- da kulttuurministeria, Lappi 

vuʹvddvaaldâšmveʹrǧǧkååʹdd da sääʹmǩiõllsaž mättʼtõõzz riâšši bieʹlid 

nõõmeed eʹtǩǩeeʹjes õhttsažtuejjorgaaʹne. 

 

 Tuʹmmstõk: 

SaKä 20 §  SÄʹMMLAI SOSIAAL- DA TIÕRVÂSVUÕTTAAʹŠŠI 

ÕHTTSAŽTUEJJORGAAN  

23.2.2016 ŠIÕTTUMMUŠ JA SÄÄʹMTEEʹǦǦ EʹTǨǨEEʹJI NÕÕMUMMUŠ TÕÕZZ 

TOIMMPÂÂJAS 2016 – 2019 

 

Sääʹmteeʹǧǧ tuejjriâššmõõžž 7 looǥǥâst lij mieʹrtõllum õhttsažtuejjorgaan juurd, sââʹjj, 

tuej, šiõttummuš da norrõs. Õhttažtuejjorgaan jurddjen lij õõudeed õhttsažtuej säʹmmlai 

pueʹrrjieʹllemvuõđâst da veäʹǩǩted õõudâs õhttsažtuõjju vuässõõtti organisaatioi 

kõskksaž meerlaž da rååst raaʹji vuâllai õhttsažtuej. Õhttsažtuejjorgaan toimmai 

vuäʹpsteei vueʹssen čåårast sääʹmteeʹǧǧ linjjorganisaatiost. 

 

Sääʹmteeʹǧǧ tuejjriâššmõõžž 87 § mieʹldd: ”Teeʹǧǧ sååbbar šiõttat õhttsažtuejjorgaan 

toimmpââʹjes vaʹstteei ääiǥas. 

 

Õhttsažtuejjorgaanâst lij eʹtǩǩõs sääʹmteeʹǧǧest, sosiaal- da tiõrvâsvuõttministeriast, 

säʹmmlai sosiaal- da tiõrvâsvuõttkääskõõzzi riâššmest, raajtummšest da 

õõudâsviikkmest vaʹstteei ǩiõʹlin di säʹmmlai dommvuuʹd kååʹddin. 

 

Teeʹǧǧ sååbbar nõmmai orgaaʹne kolmm vuäzzliʹžžed, õõut juõʹǩǩ ǩiõlljooukâst, jeeʹres 

beäʹl nõõmee juõʹǩǩkaž õõut vuäzzla. Lââʹssen juõʹǩǩkaž bieʹll nõmmai vuäzzliʹžže 

jiiʹjjes-i väärrneeʹǩǩ. Lââʹssen õhttsažtuejjorgaanâst vuäiʹtte leeʹd äʹšštobddivuäzzla 

õhttsažtuejjorgaan tuʹmmeem nalla. 

  

Õhttažtuejjorgaan saaǥǥjååʹđteeʹjen da väärrsaaǥǥjååʹđteei toiʹmmje sääʹmteeʹǧǧ 

nõõmeem vuäzzla. Õhttažtuejjorgaan piisren toimmai Sääʹmteeʹǧǧ sosiaal- da 

tiõrvâsvuõttpiisar.” 

 

 

Halltõõzz eʹtǩǩõs: 

   

  Sääʹmteeʹǧǧ sååbbar 

1) šiõttat õhttsažtuejjorgaan sääʹmteeʹǧǧ toimmpââjas 2016 – 2019, 

2) nõmmai õhttsažtuejjorgaaʹne kolmm vuäzzliʹžžed, õõut juõʹǩǩ 

ǩiõlljooukâst, 

3) nõmmai õhttsažtuejjorgaaʹne saaǥǥjååʹđteei da väärrsaaǥǥjååʹđteei, 

4) räukk sosiaal- da tiõrvâsvuõttministeria, sääʹmvuuʹd kååʹddid da 

säʹmmlai sosiaal- da tiõrvâsvuõttkääzzkõõzzi riâššmest, 

raajjtummšest da õõudâsviikkmest vaʹstteei bieʹlid nõõmeed 

eʹtǩǩeeʹjes õhttsažtuejjorgaaʹne. 

 

 Tuʹmmstõk: 

SaKä 21 § ÕHTTSAŽTÂʹVVJÂNNMALLAŠ SÄÄʹM ǨIÕL ÄMMAT- DA 

RESURSSKÕÕSKÕÕZZ SÁMI GIELLAGÁLDU (SÄÄʹM ǨIÕLLKAʹLDDI) 

TÂʹVV-, NUÕRTT-, DA AANARSÄÄʹM ǨIÕLLJUÂǤǤTÕÕZZI VUÄZZLAI 

NÕÕMUMMUŠ TOIMMPÂÂJAS 2016 – 2019  

 

 

Sääʹm Parlamentaarlaž Suåvtõõzz altteem sääʹm ǩiõllõhttsažtuej oʹđđest organisâʹsttem 

mâŋŋa sääʹm ǩiõll-luʹvddkåʹdd jõõski toimmjummšes 2012 da õhttsažtâʹvvjânnmallaš 

sääʹm ǩiõl ämmat- da resursskõõskõõzz Sámi Giellagáldu toimmjummuš jåʹttji 1.1.2013 

interregteäggtem Sáfá2-haʼŋǩǩõõzz teäggteʹmmen. Toimmjummuš årsti 30.6.2014 

haʼŋǩǩõõzz puuđeen, leša jåʹttji oʹđđest 1.8.2015 interregteäggtem Giellagáldu-

haʼŋǩǩõõzz veäkka, kååʹtt poott 30.5.2018. Haʼŋǩǩõõzz äiʹǧǧen põõrǥât vuäǯǯad põõšši 

teäggtõõzz ämmat- da resursskõõskõõzz toimmjummša.  Ämmat- da resursskõõskõõzz 

tuejjan lie jeerab miʹeldd ǩiõlhuõll, ǩiõl õõudâsviikkmõš, terminologiatuejj, 

noormtummuš da päiʹǩǩnõmmkääzzkõs. Ǩiõlljuâǥtõõzz oudde siâzztõõzzid sääʹm ǩiõli 

ââʹnnma kuulli aaʹššin, mâʹte noormtummšest da ođđ terminologiast. Ǩiõlljuâǥtõõzzi 

vuäzzlain õõlǥtet sääʹm ǩiõl tääid da ǩiõllämmtallaš silttummuž. 

 

Sääʹmteeʹǧǧ tuejjriâššmõõžž 14 § mieʹldd säʹmmlai õhttsažtâʹvvjânnmallaš ǩiõlltuej 

vääras aalǥtum toiʹmmjeeʹjid Lääʹddjânnam vuäzzlain uuʹccmõsân õõut vaʹlljeet sääʹm 

ǩiõllsuåvtõõzz vuäzzlai seʹst. Tâʹvv-, nuõrtt-, da aanarsääʹm ǩiõlljuâǥtõõzzid 

vaʹlljeemnalla åårrai oummin šâdd juõʹǩǩ ǩiõlljuâǥtõʹsse vaʹlljeet aainâs õhtt vuäzzlaž 

sääʹm ǩiõllsuåvtõõzzâst.  

 

Sámi Giellagáldun kõskkpoddsaž vuâkkõõzzi mieʹldd Lääʹddjânnam Sääʹmteʹǧǧ nõõmai 

tâʹvvsääʹm ǩiõlljuâǥtõʹsse pueʹtti vuäzzlaid da väärrniiʹǩǩid, kookk jie leäkku juõʹǩǩka 

jiiʹjjes-i väärrneeʹǩǩ. Tâʹvvsääʹm ǩiõlljuâǥtõʹsse nõõmtet 2 takai vuäzzliʹžžed da 2 

väärrneʹǩǩed da aanarsääʹm ǩiõlljuâǥtõʹsse nõõmtet 3 takai vuäzzliʹžžed da 3 

väärrneʹǩǩed. Giellagáldu-haʹŋǩǩõs juätkk Sáfá2-haʼŋǩǩõõzznalla nuõrttsääʹm 

ǩiõlljuâǥtõõzz toimmjummuž õhttsažtuejast Ruõššjânnam nuõrttsäʹmmlaivuiʹm nuʹtt, što 

nuõrttsääʹm ǩiõlljuâǥtõʹsse nõõmtet õhtt nuõrttsääʹm vuäzzlaž Ruõššjânnmest. 

Nuõrttsääʹm ǩiõlljuâǥtõʹsse nõõmtet 3 vuäzzliʹžžed Lääʹddjânnmest da 1 Ruõššjânnmest 

di siʹjjid väärrniiʹǩǩid, koin Ruõššjânnam nuõrttsääʹm eʹtǩǩeei väärrneʹǩǩ lij jiiʹjjes-i 

väärrneʹǩǩ.  

 

Sääʹm Parlamentaarlaž Suåvtõs nõmmai loopplânji pukid vuäzzlaid ǩiõlljuâǥtõõzzid. 

Lääʹddjânnam Sääʹmteeʹǧǧ eʹtǩǩeeʹjen Sámi Giellagáldust toiʹmmje 1.1.2013–31.12.2015 

kõskksaž äiʹǧǧen täk vuäzzla da väärrneeʹǩǩ: 

 Aanarsääʹm: takai vuäzzla Anna Morottaja, Petter Morottaja da Maja-Liisa 

Olthuis da vääʹrrneʹǩǩen Tanja Kyrö, Hannu Kangasniemi da Mervi Skopets. 

 Nuõrttsääʹm: takai vuäzzla Erkki Lumisalmi, Tiina Sanila-Aikio, Seija 

Sivertsen da Natalia Vaskova (Ruõššjânnam) da väärrneeʹǩǩ Miika Lehtinen, 

Hilkka Fofonoff, Raija Lehtola da Zoja Nosova (Ruõššjânnam). 

 Tâʹvvsääʹm takai vuäzzla Ellen Pautamo da Kaarina Vuolab-Lohi da 

väärrneeʹǩǩ Ulla-Maarit Magga da Ailu Valle. 

SaKä 21 § juätkkai… 

 

 

Halltõõzz eʹtǩǩõs: 

 

Sääʹmteeʹǧǧ sååbbar vaʹlljad Sámi Giellagáldun ǩiõlljuâǥtõõzzid 

toimmpââjas 2016-2019 

1) tâʹvvsääʹm ǩiõlljuâǥtõʹsse 2 takai vuäzzliʹžžed da 2 väärrneʹǩǩed, 

2) aanarsääʹm ǩiõlljuâǥtõʹsse 3 takai vuäzzliʹžžed da 3 väärrneʹǩǩed, 

3) nuõrttsääʹm ǩiõlljuâǥtõʹsse 3 vuäzzliʹžžed da 3 väärrneʹǩǩed 

Lääʹddjânnmest di õõut vuäzzla Ruõššjânnmest da suʹnne jiiʹjjes-i 

väärrneeʹǩǩ. 

SaKä 22 §  Sääʹmteeʹǧǧ mainstõs riikksuåvtõʹsse eeʹjjest 2015 

 

 

Sh 6 §  SÄÄʹMTEEʹǦǦ MAINSTÕS RIIKKSUÅVTÕʹSSE  

2.2.2016 EEʹJJEST 2015 

 

 

Sääʹmteʹǧǧ lääʹjj 7 § meâldlânji Sääʹmteʹǧǧ rääjj juõʹǩǩ eeʹjj riikksuåvtõʹsse halltõõzz 

mainstõõzz raajjâm diõtt mainstõõzz tõʹst, mii miârkkšõõvvi lij šõddâm säʹmmlaid 

jeeʹrben kuõskki aaʹšši õuddnummšest. Vuõiggâdvuõttministeria lij raukkâm tooiʹmted 

mainstõõzz 1.3.2016 mõõneeʹst. 

 

 Sääʹmteeʹǧǧ mainstõs õhtteet parlamentta uʹvddum halltõõzz eeʹǩǩmainstõʹsse eeʹjjest 

2015. Mainstõõzz šâdd leeʹd jäänmõsân viiđ seeid kookkaž. 

 

 Sääʹmteeʹǧǧ tuejjriâššmõõžž 25 § 5 pääiʹǩ mieʹldd lääʹǩǩpiisar tuejjan lij raajjâd kå. 

mainstõs. Lääʹǩǩpiisar lââʹssen mainstõõzz valmštõõllmõʹšše lie vuässõõttâm juõʹǩǩ 

luʹvdkååʹdd piisar toimmvuuʹdes beäʹlest. 

 

Sääʹm ǩiõll-lääʹjj 29 § mieʹldd ǩiõllmainstõs uuʹvdet Sääʹmtegga õʹhttešt vaalpââʹjest. 

Riikksuåvtõõzz sääʹm ǩiõll-lääʹjj tiuʹddepiiʹjjmest uʹvddum asetõõzz 4 § mieʹldd ǩiõll-

lääʹǩǩmainstõõzz õhtteet sääʹmteʹǧǧlääʹjj 7 §:st jurddum Sääʹmteeʹǧǧ mainstõʹsse 

mieʹlddõsân. Mainstõõzzâst puuʹtet õuʹdde sääʹm ǩiõl kuõskki lääʹjjšiõttâm 

suåvldummuš, säʹmmlai ǩiõllsallaš vuõiggâdvuõđi teâuddmõš da ǩiõllvueʹjj 

õuddnummuš. 

 

 Sääʹmteeʹǧǧ halltõs ǩiõttʼtõõli mainstõõzz såbbrestes 19.1.2016 da siirdi ääʹšš 

tuʹmmeemnalla pueʹtti såbbra. 

 

 
 Äšša kuulli äʹššǩeeʹrj, kook lie vueiʹnnemnalla sååbbarpääiʹǩest: 

 Vuõiggâdvuõttministeria raukkmõš 15.1.2016 Sääʹmteʹǧǧ lääʹjj 7§ meâldlaž mainstõõzz 

tooiʹmtem diõtt. 

 

  

 Vs. lääʹǩǩpiisar eʹtǩǩõs (KV): 

 

 Halltõs preemm Sääʹmteeʹǧǧ mainstõõzz eeʹjjest 2015 da tõn mieʹlddõsân 

leʹddi ǩiõll-lääʹǩǩmainstõõzz Sääʹmteeʹǧǧ såbbra čuäʹjtemnalla. 

 

 Tuʹmmstõk 

 

 Halltõs priimi Sääʹmteeʹǧǧ mainstõõzz eeʹjjest 2015 (mieʹlddõs 2) da tõn 

mieʹlddõsân leʹddi ǩiõll-lääʹǩǩmainstõõzz muttsivuiʹm (mieʹlddõs 2 a) 

Sääʹmteeʹǧǧ såbbra čuäʹjtemnalla. 

 

 
 Mieʹrǩǩeš, što Petra Magga-Vars pueʹđi såbbra ääʹšš ǩiõttʼtõõllâm poodd čiâss 16.26. 

Mieʹrǩǩeš, što Siiri Jomppanen vuõʹlji šåbbrest mâŋŋa tuʹmmstõõǥǥ raajjmest čiâss 17.21. 

SaKä 22 § juätkkai… 

 

 

SaKä 22 §  Halltõõzz eʹtǩǩõs: 
23.2.2016 

 Halltõs preemm Sääʹmteeʹǧǧ mainstõõzz eeʹjjest 2015 (mieʹlddõs 2) da 

mainstõõzz mieʹlddõsân leʹddi ǩiõll-lääʹǩǩmainstõõzz 

vuõiggâdvuõttministeriaaʹje tooimtemnalla. 

 

  

 

 

 Tuʹmmstõk 

SaKä 23 §  VUÕLTTEEMSAǤSTÕÕLLMÕŠ SÄÄʹMTEEʹǦǦ VAALPÂÂʹJ  

23.2.2016 TOIʹMMJEM- DA TÄÄLLPROGRAAMMÂST 2016 - 2019 
 

 

Sääʹmteeʹǧǧ tuejjriâššmõõžž 4 § 5 pääiʹǩ mieʹldd sääʹmteeʹǧǧ sååbbar preemm teeʹǧǧ 

kuuʹǩǩab äiʹǧǧkõõsk toiʹmmjemprograamm da täällplaan, kookk täʹrǩsmâʹvve juõʹǩǩ 

eeʹjj primmum toiʹmmjemplaanâst da täällarvvlõõzzâst. 

  

 Sääʹmteeʹǧǧ tuejjriâššmõõžž 45 § mieʹldd täi prograammi da plaani priiʼmmõš šâdd 

kuõiʹt vueʹzzest. Teʹǧǧ âânn vuõʹššen ääʹšš pirr vuõltteemsaǥstõõllmõõžž, koonn 

jurddjen lij oʹhjjeed eʹtǩǩõõzzi valmštõõllmõõžž. Juätkkvalmštõõllmõõžž vuâđald teʹǧǧ 

tuʹmmad plaani da prograammi priimʼmõõžžâst. 

 

Sääʹmteeʹǧǧ piisarkåʹdd lij valmštõõllâm vuõltteemsaǥstõõllâmaunstõõzz, koonn 

vuâđđan lij õõudbu vaalpââʹj ärvvtõõllmõš da pueʹttiääiʹj väʹǯǯtõõzz (mieʹlddõs 3). 

Vaalpââʹj ärvvtõõllmõõžž čõõʹđteš webropol-kõõjjõssân halltõʹsse da luʹvddkååʹddid. 

 

 

Halltõõzz eʹtǩǩõs: 

 

Sääʹmteeʹǧǧ sååbbar âânn vuõltteemsaǥstõõllmõõžž Sääʹmteeʹǧǧ 

toiʹmmjem- da täällprograamm 2016 – 2019 vuâđain da siiskõõzzâst.  

 

Vuõltteemsaǥstõõllmõõžžâst raajât jeerab påʹrddǩeeʹrjõõʹnni 

vuâllaǩeeʹrjtem muuštâspõmmai, koozz mieʹrǩǩeet rajjum eʹtǩǩõõzzid.  

 

 Tuʹmmstõk: 

Sakä 24 §  Markknâʹsttemjååʹđteei veeʹrj aalǥtummuš 

 

 

Sh 11 §  JEEʹRES ÕUʹDDE PUEʹTTI ÄÄʹŠŠ 
2.2.2016 

 

Sh 11.1 § MARKKNÂʹSTTEMJÅÅʹĐTEEI VEEʹRJ  
2.2.2016 
 

Sääʹmteʹǧǧ jåʹttii kulttuurkõõskõshaʼŋǩǩõõzz eeʹjjest 2000. Sääʹmkulttuurkõõskõõzz 

kuõskki smiõtldõõǥǥâst tuõʹđšet, što kõõskõõzz jurddjen lij jiiʹjjes beäʹlest raajjâd 

säʹmmlaid pueʹrab õõudldõõzzid jiõččvuâlǥlânji tuõʹllʼjed da õõudâsviikkâd ǩiõlâs, 

kulttuuʹres da jieʹllemvueʹǩǩtoimmjumšes, hoiddad da õõudâsviikkâd kulttuur-

jiõččvaaldšmes di tuäʹrjjeed säʹmmlai takai jieʹllemvueʹjji õuddnummuš. Sääʹmteʹǧǧ lij 

Sajoozz väʹlddposttšeʹǩǩ da –toimmjeei.  Senaatti-kiinteistöt lij vuåkrjam Sajoozz 

ǩiiddâlm sääʹmtegga, kååʹtt lij õõudâs väʹlddam jeeres õõʹnnjin vueʹllposttšiiʹǩǩid 

sõõʹjid. Sääʹmteeʹǧǧ vuåkrjemsuåppmõõžž vuõssmõs čåuʹddempeiʹvv lij 31.12.2030. 

Sajoozz vuåkrjemsuåppmõšvalddummuš lij rajjum riikkin kääʹtteeʹl sääʹmteeʹǧǧ da 

riikktoiʹmmjeeʹji võõurid (1 481 000/eeʹǩǩ). Riikk eeʹjj 2016 täällarvvlõõzzâst 

vuåkrjemsuåppmõšvalddummuš lij ǩerjjuum eeʹjjest 2021 vuelʹljeeʹl leeʹd 1 481 000 €. 

 

Sajoozz kääzzkâʹsttemjuâkkaz toimmjummuž teäggtet sääʹmteeʹǧǧ eeʹjj 2016 

täällarvvlõõzz mieʹldd vuõiggâdvuõttministeria miõttâm riikkveäʹǩǩtõõzzin, põõšši 

õõʹnniorganisaatioin peʹrrjum vuåkrrpuåttjivuiʹm da kääzzkõõzzi kaaupšempuåttjivuiʹm 

di sååbbarpaaiʹǩi kõskkpoddsaž vuåkrjummšest vuõʹǯǯum puåttjivuiʹm da tõõzz kuulli 

kääzzkõõzzi kaaupšummšest vuõʹǯǯum puåttjivuiʹm. 

 

Sääʹmteeʹǧǧ tuejjriâššmõõžž 21b § mieʹldd sääʹm kulttuurjiõččvaaldšma kuulli tuejai 

teknlaž čõõʹđtem vääras toimmai kääzzkâʹsttemjuâǥǥas, kååʹtt vaʹsttad Sääʹmteeʹǧǧ 

vueʹlnn jeerab miʹeldd kulttuurkõõskõõzz markknâʹsttmest di teknlaž da logiistlaž 

kääzzkâʹsttmest da ǩiiddâlm tuõʹlljummšâ kuulli tuejain di jeeʹresnallšem šõddmõõžži 

riâššmest. Tuejjriâššmõõžž 21b § 1 pääiʹǩ mieʹldd veʹrǧǧkõskksaž 

markknâʹsttemjååʹđteei håidd Sajoozz sååbbarpaaiʹǩi markknâsttmõõžž da kaaupšem 

lââʹssen jeerab miʹeldd såbbri da šõddmõõžži raajtummša (riâššmõʹšše) kuulli 

vueʹjjmeâldlaž aaʹššid di vaʹsttad kääzzkâʹsttemjuâkkaz täälast da toimmai tõn 

õuddooumžen. Markknâʹsttemjååʹđteei tuejaid kooll lââʹssen tuejjses da toimmvouddses 

kuulli aaʹšši õuʹddepuʹhttemtuej Sääʹmteeʹǧǧ halltõʹsse da teeʹǧǧ såbbra 

 

Sääʹmteʹǧǧlääʹjj 16.2 § mieʹldd sääʹmteeʹǧǧ veʹrǧǧniiʹǩǩid, veeʹrjid da veʹrǧǧkõʹsǩǩe 

suåvldet, mâiʹd riikk veʹrǧǧniiʹǩǩin, veeʹrjin da veʹrǧǧkõõskin šiõʹtteet da mieʹrreed.  

Riikk veʹrǧǧneʹǩǩlääʹjj (750/94) 4.1 § mieʹldd veeʹrjid vueitʹtet aalǥted paaʹlǩid 

ââʹnnemnalla åårrai mieʹrrtieʹǧǧi raaʹji sest. Veʹrǧǧneʹǩǩâsetõõzz (971/94) 5.1 § mieʹldd 

veeʹrj aalǥteen šâdd mieʹrreed veeʹrj nõmm da vuađđ, koonn mieʹldd veeʹrj 

paʹlǩǩummuš meäʹrrjââvv. 

 

 

 

 

Sakä 24 § juätkkai… 

Sääʹmteeʹǧǧ tuejjriâššmõõžž 4 § 13 pääiʹǩ mieʹldd teeʹǧǧ sååbbar aalǥat teeʹǧǧ veeʹrjid. 

Tuejjriâššmõõžž 6 § 11 pääiʹǩ mierrõõzz mieʹldd veeʹrj tieuʹddmest eʹpet tuʹmmad teeʹǧǧ 

halltõs. 

  

Markknâʹsttemjååʹđteei tuej lij 18.11.2013 looǥǥeel mieʹrräigsânji håiddam Johanna 

Alatorvinen.  Alatorvinen lij čåuʹddõõttâm tuejstes 21.1.2016.  

 

Vaaldâšmjååʹđteei lij õõlmtam veeʹrj ooccâmnalla 27.1.2016. Veʹrǧǧ lij tuejjriâššmõõžž 

meâldlânji ooccâmnalla 30 peeiʹv ooccâmaaiʹjin.  
 

Äšša kuulli äʹššǩeeʹrj, kookk lie vueiʹnnemnalla sååbbarpääiʹǩest: 

 Lääʹǩǩ sääʹmteeʹǧǧest (974/1995) 

 Riikk veʹrǧǧneʹǩǩlääʹǩǩ (750/1994) 

 Riikk veʹrǧǧneʹǩǩasetõs (971/1994) 

 Sääʹmteeʹǧǧ tuejjriâššmõš 

 

 

Vaaldâšmjååʹđteei eʹtǩǩõs (PR): 

 

Halltõs čuäʹjat sääʹmteeʹǧǧ såbbra, što tõt 

1) aalǥat takai koontar vueʹlnn toiʹmmjeei kääzzkâʹsttemjuâkksa väʹlddtoimmsa 

markknâʹsttemjååʹđteei veeʹrj 1.3.2016 looǥǥeel, 

2) mierrad veeʹrj päʹlǩǩen sääʹmteeʹǧǧ paʹlǩǩeemriâššldõõǥǥ väʹǯǯelvuõtt-tääʹzz IV 

da tõʹst joouk I meâldla määnpââʹjjpääʹlǩ. 

 

 Tuʹmmstõk: 

  

  Halltõs tuʹmmii eʹtǩǩõõzz mieʹldd. 

 

-------------- 

SaKä 24 §  Halltõõzz eʹtǩǩõs:  

 

 Sääʹmteeʹǧǧ sååbbar 

1) takai koontar vueʹlnn toiʹmmjeei kääzzkâʹsttemjuâkksa väʹlddtoimmsa 

markknâʹsttemjååʹđteei veeʹrj 1.3.2016 looǥǥeel, 

2) mierrad veeʹrj päʹlǩǩen sääʹmteeʹǧǧ paʹlǩǩeemriâššldõõǥǥ väʹǯǯelvuõtt-tääʹzz IV 

da tõʹst joouk I meâldla määnpââʹjjpääʹlǩ. 

 

 

Tuʹmmstõk: 

SaKä 25 §   JEEʹRES ÕUʹDDE PUEʹTTI ÄÄʹŠŠ  
23.2.2016 

SaKä 26 § SÅBBAR JÕSKKMÕŠ 
23.2.2016 
  

 

 

 

 

 

 

 

 

 

 

 

 

 

 


